
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ ԱՄՐԱՑՆԵԼՈՒ ԵՎ ԳՈՒՅՔ ՀԱՆՁՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՍԵՊՏԵՄԲԵՐԻ 19-Ի N1793-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ 
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածի 1-ին կետը, ինչպես նաև «Իրավական ակտերի մասին. Հայաստանի Հանրապետության օրենքի 70-րդ հոդվածի 1-ին մասը ՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարությանն առընթեր պետական գույքի կառավարման վարչության տնօրինությանը հանձնած 
1) Երևան քաղաքի Բաշինջաղյան փողոց 100 հասցեում գտնվող N 94 դրպրոցի 1-ին հարկի 496,8 քառակուսի մետր տարածքը. 
2) Կոտայքի մարզի քաղաք Եղվարդ, Չարենցի փողոց 56 հասցեում գտնվող N 1 դպրոցի 1-ին հարկի 420,2 քառակուսի մետր տարածքը.
3) Կոտայքի մարզի քաղաք Չարենցավան, Աբովյան 8 հասցեում գտնվող N5 դպրոցի 1-ին հարկի 453.8 քառակուսի մետր տարածքը. 

4) Տավուշի մարզի քաղաք Նոյեմբերյան Զ. Անդրանիկի 3 հասցեում գտնվող շենքի 2-րդ հարկի 407 քառակուսի մետր տարածքը.
5) Գեղարքունիքի մարզի քաղաք Ճամբարակ Պ. Սևակի 7 հասցեում գտնվող շենքի 1-ին հարկի 469.3 քառակուսի մետր տարածքն ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին: 
2. «Հայաստանի Հանրապետության Արմավիրի մարզպետարանի աշխատակազմ» պետական կառավարչական հիմնարկին հանձնած Արմավիրի մարզի Բաղրամյան (Բաղրամյանի շրջան) գյուղ Բաղրամյան 1 հասցեում գտնվող շենքի 1-ին հարկի 115.14 և 2-րդ հարկի 439.76 քառակուսի մետր տարածքը հանձնել և ամրացնել «Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին:
3. Հայաստանի Հանրապետության կառավարության 2002 թվականի սեպտեմբերի 19-ի ««Հայաստանի Հանրապետության Արմավիրի մարզպետարանի աշխատակազմ» պետական կառավարչական հիմնարկ ստեղծելու,  Հայաստանի Հանրապետության Արմավիրի մարզպետարանի կանոնադրությունը և աշխատակազմի կառուցվածքը հաստատելու մասին» N1793-Ն որոշման N3 հավելվածի 5-րդ կետը շարադրել նոր խմբագրությամբ և լրացնել 5.1 կետով հետևյալ բովանդակությամբ. 

	5
	Բաղրամյանի վարչական շենք (Բաղրամյանի 2)
	1
	45,401,000

	5.1
	Բաղրամյանի վարչական շենք (Բաղրամյանի 1)
	1
	34,405,000


4. Հայաստանի Հանրապետության աշխատանքի և սոցիալական հարցերի նախարարին, Հայաստանի Հանրապետության կառավարությանն առընթեր պետական գույքի կառավարման վարչության պետի, Երևանի քաղաքապետի, Կոտայքի, Գեղարքունիքի, Արմավիրի և Տավուշի մարզպետների հետ` սույն որոշումն ուժի մեջ մտնելուց հետո երկամսյա ժամկետում սահմանված կարգով ապահովել սույն որոշման 1-ին և 2-րդ կետերում նշված տարածքների հանձնման-ընդունման աշխատանքների կատարումը և անշարժ գույքի նկատմամբ իրավունքների պետական գրանցումը՝ այն իրականացնելով Հայաստանի Հանրապետության աշխատանքի և սոցիալական հարցերի նախարարության միջոցների հաշվին. 

5. Հայաստանի Հանրապետության ֆինանսների նախարարին` Հայաստանի Հանրապետության աշխատանքի և սոցիալական հարցերի նախարարի հետ համատեղ մեկամսյա ժամկետում սահմանված կարգով Հայաստանի Հանրապետության կառավարություն ներկայացնել սույն որոշմամբ Հայաստանի Հանրապետության աշխատանքի և սոցիալական հարցերի նախարարության աշխատակազմին հանձնվող (ամրացվող) գույքի պահպանման ծախսերի վերաբաշխման մասին Հայաստանի Հանրապետության կառավարության որոշման նախագիծը:

6. Սույն որոշումն ուժի մեջ է մտնում պաշտոնական հրապարակման հաջորդ օրը: 
ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ ԱՄՐԱՑՆԵԼՈՒ ԵՎ ԳՈՒՅՔ ՀԱՆՁՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՍԵՊՏԵՄԲԵՐԻ 19-Ի N1793-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
Ընթացիկ իրավիճակը և առկա խնդիրները.
ՀՀ կառավարության 2011թ. հուլիսի 28-ի նիստի N29 արձանագրային որոշմամբ (այսուհետ` որոշում) հավանության է արժանացել ինտեգրված սոցիալական ծառայությունների տրամադրման համար անհրաժեշտ շենքների (տարածքների), այդ թվում` միասնական ընդունարանների տեղակայման վայրերին և պայմաններին:  Որոշման 2-րդ կետի 1)-ին ենթակետի նախատեսվում է համապատասխան շենքերը (տարածքները) պետական գույք հանդիսանալու դեպքում` դրանք հանձնել (ամրացնել) ՀՀ աշխատանքի և սոցիալական հարցերի նախարարությանը: 

Երևանում Աջափնյակի սոցիալական ծառայությունների տարածքային բաժինը, զբաղվածության տարածքային կենտրոնը և սոցիալական ապահովության տարածքային բաժինը գտնվում են տարբեր տեղերում` համապատասխանաբար` Բաշինջաղյան 100, Ֆուչիկի 2 նրբ., 9 շ., N225 մանկապարտեզ և էստոնական 12 հասցեներում: 

Կոտայքի մարզի Եղվարդի զբաղվածության տարածքային կենտրոնը և սոցիալական ծառայությունների տարածքային գործակալությունը գտնվում են Երևանյան 1, սոցիալական տարածքային ապահովության բաժինը` Հ. Սաֆարյան 2-րդ նրբ. 3 շ., իսկ ԲՍՓՀ-ն` Չարենցի 196 հասցեներում: 
Կոտայքի մարզի Չարենցավանի սոցիալական ծառայությունների տարածքային գործակալությունը, սոցիալական տարածքային ապահովության բաժինը և ԲՍՓՀ-ն գտնվում են տարբեր հասցեներում:
Տավուշի մարզի Նոյեմբերյանի զբաղվածության տարածքային կենտրոնը, սոցիալական ծառայությունների տարածքային գործակալությունը գտնվում են Երևանյան 1, սոցիալական տարածքային ապահովության բաժինը գտնվում է ք. Նոյեմբերյան, Երևանյան 4 հասցեում, իսկ ԲՍՓՀ-ն` Զ. Անդրանիկի 3 հասցեում գտնվող պոլիկլինիկայում: 
Գեղարքունիքի մարզի Ճամբարակի զբաղվածության տարածքային կենտրոնը, սոցիալական ծառայությունների տարածքային գործակալությունը գտնվում են Գ. Նժդեհի 1, սոցիալական տարածքային ապահովության բաժինը գտնվում է ք. Ճամբարակ, Պարույր Սևակ 7 հասցեում, իսկ ԲՍՓՀ-ն` Տիգրան Մեծի 3 հասցեում գտնվող պոլիկլինիկայում: 
Արմավիրի մարզի Բաղրամյանի զբաղվածության տարածքային կենտրոնը, սոցիալական ծառայությունների տարածքային գործակալությունը և սոցիալական տարածքային ապահովության բաժինը գտնվում ենգ. Բաղրամյան, Բաղրամյան 1 հասցեում: 
Տարբեր հասցեներում տեղակայված մարմինները, իսկ միասնական ընդունարանների բացակայությունը քաղաքացիներին համալիր սոցիալական ծառայություններ տրամադրելու հարցում առաջացնում են դժվարություններ:  
Առաջարկվող լուծումները.
Նախագծով առաջարկվում է. 
Աջափնյակում 3 մարմինները և միասնական ընդունարանը տեղափոխել Բաշինջաղյան 100 հասցեում գտնվող N 94 դպրոցի շենքի 1-ին հարկ, տրամադրելով 496,8 քառ.մ տարածք:  

Եղվարդում 4 մարմինները և միասնական ընդունարանը տեղափոխել Չարենցի 56 հասցեում գտմվող N 1 դպրոցի շենքի 1-ին հարկ, տրամադրելով` 420,2 քառ.մ տարածք: 
Չարենցավանում 3 մարմինները և միասնական ընդունարանը տեղափոխել ք. Չարենցավան, Աբովյան 8 հասցեում գտնվող N 5 դպրոցի տարածք` տրամադրելով 453.8 քառ.մ տարածք:

Նոյեմբերյանում 4 մարմինները և միասնական ընդունարանը տեղափոխել  ք. Նոյեմբերյան, Զ. Անդրանիկի 3 հասցեում գտնվող շենքի 2-րդ հարկ` տրամադրելով 407 քառ.մ տարածք: 

Գեղարքունիքի մարզի Ճամբարակի 4 մարմինները և միասնական ընդունարանը տեղափոխել  ք. Ճամբարակ, Պարույր Սևակ 7 հասցե` տրամադրելով 469 քառ.մ տարածք:  
Արմավիրի մարզի Բաղրամյանի 4 մարմինները թողնել նույն տեղում` գ. Բաղրամյան, Բաղրամյան 1 հասցե,  և ձևավորել միասնական ընդունարան` տրամադրելով 2 հարկերից ընդհանուր 554.9 քառ.մ տարածք: 
Տրամադրվող տարածքների քառ.մ-ի քանակները որոշվել են տեղերում իրականացված գույքագրման և չափագրման աշխատանքների արդյունքներով: Հատակագծերը կցվում են: 
Վերը նշված տարածքներն ամրացնել «Հայաստանի Հանրապետության աշխատանքի և սոցիալական հարցերի նախարարություն աշխատակազմ» պետական կառավարչական հիմնարկին: 

Ակնկալվող արդյունք.
Աջափնյակի, Եղվարդի, Նոյեմբերյանի, Ճամբարակի և Բաղրամյանի ինտեգրված սոցիալական ծառայությունների տրամադրման համար բավարար աշխատանքային պայմանների և միասնական ընդունարարներ ստեղծում:  
ՏԵՂԵԿԱՆՔ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ ԱՄՐԱՑՆԵԼՈՒ ԵՎ ԳՈՒՅՔ ՀԱՆՁՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՍԵՊՏԵՄԲԵՐԻ 19-Ի N1793-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
««Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և գույք հանձնելու, ՀՀ կառավարության 2002 թվականի սեպտեմբերի 19-ի N1793-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում, և այն համապատասխանում է միջազգային պայմանագրերով ստանձնած պարտավորություններին:
ՏԵՂԵԿԱՆՔ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՇԽԱՏԱՆՔԻ ԵՎ ՍՈՑԻԱԼԱԿԱՆ ՀԱՐՑԵՐԻ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄ» ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ՏԱՐԱԾՔ ԱՄՐԱՑՆԵԼՈՒ ԵՎ ԳՈՒՅՔ ՀԱՆՁՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՍԵՊՏԵՄԲԵՐԻ 19-Ի N1793-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ»
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵԻ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

««Հայաստանի Հանրապետության աշխատանքի և սոցիալական հարցերի նախարարության աշխատակազմ» պետական կառավարչական հիմնարկին տարածք ամրացնելու և գույք հանձնելու, ՀՀ կառավարության 2002 թվականի սեպտեմբերի 19-ի N1793-Ն որոշման մեջ փոփոխություն և լրացում կատարելու մասին» Հայաստանի Հանրապետության կառավարության որոշման ընդունման դեպքում պետական բյուջեի եկամուտների ավելացում կամ նվազեցում չի առաջանում։









